
Shri Kingrihesha Stutih

ஶ்ரீகிங்க்³ரு’ஹேஶஸ்துதி:

அயத்நஸங்கல்பிதஸர்வலோக-
ஸர்கா³பவர்க³ஸ்தி²திஸம்விதா⁴நம் ।

அநாதி³மத்⁴யாந்தமஶேஷநாத²ம்
கிங்கே³ஹநாத²ம் ஶரணம் ப⁴ஜாமி ॥ 1॥

அக்ரு’த்ரிமாநாம் வசஸாமபூ⁴மிம்
அகோ³சரம் ப்³ரஹ்மஶிவாதி³வாசாம் ।

அஹம் ஸ்துவே கிங்க்³ரு’ஹநாயக த்வாம்
ததா²ப்யலஜ்ஜம்ஸ்து மிதம் பசோக்தி:॥ 2॥

அகிஞ்சநோऽநந்யக³திஸ்த்வதீ³ய
ஸ்துதிம் கரோமீதி மதிம் கரோமி ।

க்ரு’பாநிதே⁴ கிங்க்³ரு’ஹநாயகாத்³ய
த்வமேவ மே வாசமுதீ³ரயேதா:²॥ 3॥

த்வயைவ த³த்தாமுபலப்⁴ய வாணீம்
அணீயஸீமப்யதுலப்ரபா⁴வம் ।

ப்ரஸாத³யே கிங்க்³ரு’ஹநாயக த்வாம்
ந சேத் குதோ மே ஸப²லம் வசஸ்ஸ்யாத் ॥ 4॥

அநேந ஜீவேந ஸமஸ்தவஸ்து
ப்ரவிஶ்ய நாமாநி ச ரூபபே⁴தை:³ ।

வ்யாக்ரு’த்ய வீக்ஷாவநமத்⁴யபா⁴கே³
விபு⁴ம் ஶயாநம் ஸததம் ப⁴ஜாமி ॥ 5॥

அஶேஷபும்ஸாம் ஹ்ரு’தி³ஸந்நிவிஷ்டம்
அநல்பஶக்த்யாதி³கு³ணைர்விஶிஷ்டம் ।

ஹ்ரு’த்தாப ஹ்ரு’த்பங்கஜ ப்⁴ரு’ங்க³ஜுஷ்டம்
தே³வம் ப⁴ஜே கிங்க்³ரு’ஹக³ம் மமேஷ்டம் ॥ 6॥

ஶ்ரீகிங்க்³ரு’ஹேஶஸ்துதி:

ஶ்ரீஶாலிஹோத்ரார்பிதஶாலிபிஷ்ட
ஹ்ரு’ஷ்டோ ப⁴வாந் தே³வஶயிஷ்ணுரேநம் ।

கிம் கே³ஹமத்ரேதி யதா³வத³த் தத்
கிங்கே³ஹமாஸீத் தவ ஸத்³ம நாம்நா ॥ 7॥

பத்³மாமஹீலாலிதபாத³பத்³மம்
பத்³மாஸநாதி⁴ஷ்டி²தநிம்நநாபி⁴ம் ।

ஶயாநமாக்ரம்ய பு⁴ஜங்க³தல்பம்
கிங்கே³ஹஸத்³மாநமஹம் நதோऽஸ்மி ॥ 8॥

விஸ்மேரமாஸீத் பு⁴வநம் த்வதீ³யம்
சரித்ர மந்வீக்ஷ்ய சிரப்ரவ்ரு’த்தம் ।

கிங்கே³ஹநாதா²ஸுரகைடபா⁴தி³
நிப³ர்ஹணார்த²ம் கில ஸர்வஶக்தே ॥ 9॥

க³ங்கா³தி³தீர்தா²நி நிஷேவ்யஶம்பு:⁴
ஸர்வாணி புண்யாயதநாநி க³த்வா ।

அமுக்தபூர்வோவிதி⁴ஹத்யயா த்வாம்
ஸம்ஸேவ்ய கிங்கே³ஹபதே விமுக்த:॥ 10॥ (கிம் ஸேவ்ய கிங்கே³ஹபதே³)

அஜஹ்நுஜாநோத்³ய மஹாபராத⁴ம்
த்³விஜம் ஹி ஹ்ரு’த்தாபஹரம் ஸரஸ்தே ।

அதீதரத் கௌஶிகமத்³பு⁴தம் த்வத்
ப்ரபா⁴வத: கிங்க்³ரு’ஹநாத²நைதத் ॥ 11॥

ரகு⁴ப்ரவீரஸ்ய தவார்ஹமேதத்
யதா²க³தஸ்யைவ ஸிபோர்ஜிகா⁴ம்ஸோ: ।

விதூ⁴ய ரக்ஷஸ்த்வமமுஷ்ய தி³வ்யம்
அதா:³ பத³ம் கிங்க்³ரு’ஹநாயக த்வம் ॥ 12॥

பிஷ்டப்ரதீ³பாந் பரிகல்ப்ய யே த்வாம்
ஹ்ரு’ஷ்டா ப⁴ஜந்தேऽஹநிபுஷ்யத³ர்ஶே ।

இஷ்டப்ரதா³யீ விதநோஷி தேஷாம்
கஷ்டோபபோ⁴க்³யாந்யபி காங்க்ஷிதாநி ॥ 13॥

விகாஸயந் மாநஸபங்கஜாநி
விபஶ்சிதாம் நிஶ்சலப⁴க்திபா⁴ஜாம் ।

ஶ்ரீகிங்க்³ரு’ஹேஶஸ்துதி:

ப்ராது³ர்ப⁴வந்நாஸுரகைடபா⁴தி³
தமோரவேத்வம் மயி ஸுப்ரஸீத³॥ 14॥

ப்ரத்³யும்நநாம்நே தபஸாம் ஹி தா⁴ம்நே
க்ரு’பாப்ரஸந்நே த்வயி கிங்க்³ரு’ஹேஶ ।

க³ங்கா³தி⁴கத்வம் ந கிமாபதீர்த²ம்
ஹ்ரு’த்தாபஹம் வா தநயம் ந வந்த்⁴யா ॥ 15॥

த்வம் ஸர்வவித் த்வம் கமலாஸஹாய:
த்வமேவ வேதா³ந்த வசோऽவஸேய: ।

ப⁴வந்தமேதம் ஶரணம் ப்ரபந்நா:
வயம் ந யஸ்மாத் பரமஸ்தி தை³வம் ॥ 16॥

புராணபும்பா⁴வமஹோ விகு³ஹ்ய (விக்³ரு’ஹ்ய)
யுவத்வமேவாகலயந் ஸுரூபம் ।

உபாயமஸ்த்வம் கில த⁴ர்மஸேந-
ஸுதாந்நதாங்கீ³மிஹ கிங்க்³ரு’ஹேஶ ॥ 17॥

ஶ்ரீபூ⁴மிலாலிதபத³ம் ஶ்ரிதஶேஷதல்பம்
கல்பாந்தயோக்³யபு⁴வநாவநயோக³நித்³ரம் ।

ஶ்ரீஶாலிஹோத்ரஶிரஸாத்⁴ரு’தஹஸ்தபத்³மம்
ஶ்ரீவீரராக⁴வவிபு⁴ம் ஶ்ரயதாம் மநோ மே ॥ 18॥

வேங்கடேஶகவிநா விநிர்மிதாம்
கிங்க்³ரு’ஹாதி⁴பதி ஸம்ஸ்துதிம் பட²ந் ।

தி³வ்யபோ⁴க³முபபு⁴ஜ்ய மாநவோ
ப⁴வ்யரூபமவலோகயேத் ப்ரபோ: ⁴ ॥ 19॥

இதி வேங்கடேஶகவிநா விரசிதா ஶ்ரீகிங்க்³ரு’ஹேஶஸ்துதி:ஸமாப்தா ।

